
 

 

FINITURA AUTOLUCIDANTE 

TEXNIK TAVSIF 

Oikos kompaniyasining FINITURA AUTOLUCIDANTE mahsuloti — bu ichki va tashqi 

makonlardagi sirtlarga glyansli (yaltiroq) mramor effektini berish maqsadida, 

kompaniyaning MARMORINO NATURALE dekorativ qoplamasi ustidan surtish uchun 

moʻljallangan yakuniy pardozlash materialidir. 

Uzoq muddat davomida yetiltirilgan ohak xmiri asosidagi ushbu tarkib sirtga juda oson 

surtiladi va qoplamaning bugʻ oʻtkazuvchanlik (nafas olish) xususiyatiga zarar yetkazmagan 

holda, sirtni tez fursatda polirovka qilish (yaltiratish) imkonini beradi. Uning asosiy 

xususiyatlaridan biri MARMORINO NATURALE qoplamasi bilan mukammal darajada 

yopishishi (adgeziya) boʻlib, bu yuqori bugʻ oʻtkazuvchanlikni kafolatlaydi. Tarkibidagi 

yuqori ishqorlilik (alkalinity) muhiti sirtda mogʻor, zamburugʻ va bakteriyalar hosil 

boʻlishiga faol qarshilik koʻrsatadi. 

FINITURA AUTOLUCIDANTE deyarli hidsiz, yonmaydi hamda inson salomatligi va atrof-

muhit uchun butunlay xavfsizdir. 

Qoʻllanish sohasi 

Tarixiy obidalar, diqqatga sazovor va qadrli binolarning ichki hamda tashqi devorlariga 

surtilgan OIKOS kompaniyasining MARMORINO NATURALE qoplamasiga glyansli, 

yaltiroq koʻrinish berish uchun ishlatiladi. 

Sirtni tayyorlash 

OIKOS kompaniyasining MARMORINO NATURALE dekorativ materialidan ikki qatlam 

surting va toʻliq qurishi uchun 7-8 soat kuting. 

Surtish usuli 

OIKOS kompaniyasining zanglamaydigan poʻlatdan yasalgan maxsus molgasi (Frattazzo by 

OIKOS) yordamida FINITURA AUTOLUCIDANTE mahsulotini yupqa qatlam qilib surting. 

Glyansli "mramor" effektini hosil qilish uchun zudlik bilan shpatelning oʻtkir qirrasi bilan 

sirtni sidirib-tekislang (polirovka qiling). Surtish ishlari yakunlangach, dastlabki 24-48 soat 

davomida sirtni yomgʻirdan va namlikdan ehtiyot qiling. 

Yakuniy himoya 

Agar mahsulot binoning tashqi (fasad) qismiga surtilgan boʻlsa, uning suv qaytaruvchanlik 

xususiyatini yanada oshirish va atmosferaning turli salbiy taʼsirlaridan himoya qilish 

maqsadida, oradan taxminan 7 kun oʻtgach, yuzaga OIKOS kompaniyasining 

PROTETTIVO PER STUCCO E MARMORINO himoya vositasini surtish tavsiya 

etiladi. 

 

 



 

 

Texnik xususiyatlari: Surtish jarayoni 

Koʻrsatkich Tavsif / Shartlar 

Suyultirish Mahsulot foydalanishga tayyor (suyultirilmaydi). 

Sarfi Sirtning shimuvchanlik xususiyatiga qarab 8 - 10 m²/kg. 

Surtish asboblari 
Zanglamaydigan poʻlatdan yasalgan molga (Frattazzo by 

OIKOS). 

Asos qatlam 
OIKOS kompaniyasining MARMORINO NATURALE 

mahsuloti. 

Himoya vositalari 
OIKOS kompaniyasining PROTETTIVO PER STUCCO E 

MARMORINO mahsuloti. 

Surtish harorati 
+5°C ÷ +36°C (nisbiy namlik 80% dan yuqori boʻlmagan 

sharoitda). 

Yuzaki qurish 

vaqti 
1,30 soat (20°C harorat va 75% nisbiy namlikda). 

Toʻliq qurish 

vaqti 
24 soat (20°C harorat va 75% nisbiy namlikda). 

Asboblarni 

tozalash 
Suv bilan. 

Ogohlantirish 
Sirtni kamida dastlabki 24-48 soat davomida yomgʻir va 

namlikdan himoya qiling. 

Texnik xususiyatlari: Mahsulot 

Koʻrsatkich Tavsif / Qiymat 

Tarkibi 

Ohak xmiri (izvest), toʻldiruvchilar, titan boksidi (titanium 

dioxide), temir oksidi asosidagi noorganik pigmentlar va 

rangli boʻyoqlar. 

Solishtirma ogʻirligi 1,5 kg/l +/- 3% 

pH 12,5 ÷ 13,5 



 

 

Koʻrsatkich Tavsif / Qiymat 

Saqlash harorati +2°C ÷ +36°C. Muzlashdan asrang. 

Yongʻinga munosabati 

Agar tarkib yonmaydigan yuzaga surtilsa – salbiy 

(yonmaydi); quriganda qalinligi 0,600 mm dan kam 

boʻlgan suv asosidagi material. 

Bugʻ oʻtkazuvchanligi 

(Sd) 

MARMORINO NATURALE va FINITURA 

AUTOLUCIDANTE tizimi (sikli) uchun: 0,24 m (Ruxsat 

etilgan maksimal chegara 2 m, DIN 52 615). 

Uchuvchi Organik 

Birikmalar (VOC) 

cheklovi 

2004/42/CE Direktivasiga muvofiq: Tegishli klass: A/l; 

VOC: 3 g/l (maksimal); I-faza cheklovi (01.01.2007 dan): 

300 g/l, II-faza cheklovi (01.01.2010 dan): 200 g/l. 

Rangi 
Oq va maxsus ranglar katalogi (kolerovka kartasi) 

boʻyicha. 

Qadoqlanishi 1 – 5 - 20 – 25 kg. 

Ogohlantirish: Ohak — bu mutlaqo tabiiy material boʻlib, uning estetik effekti, oʻziga xos 

vizual xususiyatlari va uzoq muddatga chidamliligi bevosita atrof-muhit, atmosfera 

sharoitlari hamda ostki asos (podlojka)ning holatiga juda chambarchas bogʻliqdir. 

Xavfsizlik choralari va maʼlumotlar 

Mahsulot tarkibida xrom va qoʻrgʻoshin kabi ogʻir metallar mavjud emas. Shuningdek, 

toksik, aromatik va xlorli erituvchilarni oʻz ichiga olmaydi. Sogʻliq uchun xavfli boʻlgan 

polimerizatsiya jarayoni kuzatilmagan. Mahsulot (CE) 1272/2008 (CLP) Reaglamenti va 

uning keyingi oʻzgartirish hamda moslashtirishlariga muvofiq xavfli (ishqoriy tabiati sababli 

koʻz va terini taʼsirlantiruvchi) moddalar toifasiga kiritilgan. Batafsil maʼlumot olish uchun 

Texnik Xavfsizlik Varagʻi (MSDS) bilan tanishib chiqing. 

Saqlash va tashish uchun alohida maxsus choralar koʻrilmaydi; idishlar, qoldiqlar va 

tasodifiy toʻkilgan materiallar qum, tuproq kabi inert shimuvchi moddalar yordamida 

bartaraf etilishi hamda milliy yoki hududiy amaldagi qoidalarga muvofiq utilizatsiya qilinishi 

(qayta ishlanishi) shart. Transportirovka xalqaro kelishuvlarga binoan amalga oshirilishi 

lozim. 

Eslatmalar 

OIKOS srl kompaniyasi ushbu texnik tavsifda keltirilgan maʼlumotlar tegishli texnik va 

ilmiy tadqiqotlarga tayangan holda eng mukammal tarzda taqdim etilganini kafolatlaydi. 

Yuqorida aytib oʻtilganlarga qaramay, OIKOS oʻz mahsulotidan foydalanish natijasida 

olingan yakuniy natijalar uchun hech qanday javobgarlikni zimmasiga olmaydi, chunki 



 

 

surtish usullari, ishlatiladigan texnikalar va ob-havo sharoitlari kompaniyaning bevosita 

nazorati yoki tekshiruvidan tashqaridadir. Shundan kelib chiqqan holda, har bir mahsulotning 

alohida holatda mos kelishini oldindan kichik yuzada sinovdan oʻtkazib koʻrish tavsiya 

etiladi. 

 


